
Penaoz oc’h c’houi ker kaer gwisket,
Traonienn ha prad leun ar vleuniou,
Penaoz e kanit, lapoused,

"Tre ma 'maoun-me o skuilh daelou ?
Ho kanaouennou dudius

Va c’halon baour d’in a ranno,

‘N eur gomz euz an amzer euruz

Ha ne deuio biken en-dro !

II

Da c’houlou-deiz 'vel d’abardaez,
Me garie mont var ribl ar ster,
‘N eur vouskana d’am c’harantez
Vel an eostig, an alc’houeder.
Dindan ar gwez, laouen bepred,
E kutuilhen bleuniou dispar ;
Siouaz, setu me dilezet,

Ha rannet holl gant ar c’hlac’har !

Potr TREOURE.



